
амбон. И взыде от латин гардинал именем Иулиан, а митрополит никеи-
скыи Висарион, и възнесоша грамоты съборныя; и нача чести Иулиан 
датиньскую грамоЦту велегласно, и по том нача чести митрополит гра- ■*■ 72? 
мату греческую. И по чтении грамот благословил папа народ. И потом 
начата папины диакы пети хвалу папе, и по том начата царевы диакы 
пети хвалу царю. И потом начата пети весь собор латинскыи и весь 
народ, и начата радоватися, зане бяше прощение приали от грек. 

И поеха царь от збора из Флорензы месяца августа 75 26.7б И прово-
диша его с честию гардиналове вси и бискупи, и весь народ града того, 
с трубами и свирельми; и несоша над ним небо наряжено 12 человек; 
а коня под ним ведоша пеши два ратмана болшие II града того. •*• 127 

Месяца септевря 7 7 24 7 8 папа служил в церкви святаго Иоанна Пред­
течи. И по службе гардиналове и арцыбискупы и бискупы изволоклися 
в ризы, множество их. И ту седяше рускыи Исидор, да греческых 12 
в тех же манатиах, а папа седяше на престоле злате в святительском 
сану. И взыде на высоко место бискуп, именем Андреи, и нача чести 
грамоту неблагословеную, и прокля събор базмеискыи Аламанские земли, 
занеже не пришли на собор к папе, а учинили себе собор, не хотя пови-
нутися папе; и того деля их прокля. ' 

И того же II дни Исидор и Аврамии, владыка рускии, благословилися -»• 129 

у папы на Русь, и поиде из Флорензы на Русь месяца септября в б.79 

От Флорензы до града Корпия80 13 миль. От Корпия81 до града 
Флоренца 12 миль. От Флоренца до града Кравениа 17 миль. А от 
Кравена до града Болоньи 23 мили; той же град велик. От того града 
поиде господин рекою Фарою, а кони берегом. К Фаре от Болоньи 
40 миль. От Фары поиде рекою Повою,82 да и кони провадили тою же 
рекою в судех. От Фары до града Кезы 80 миль; той град у Белого моря 
на брезе, ту родится соль крупна. 

От Кезы до града Венеции 25 миль; || д шли морем. А той град стоит л. 128 
на мори, а суха пути к нему нет, а от берега 13 миль стоит в море. Среди 
его проходят корабли и катарги, а по всем улицам воды, ездят в барках. 
Но велми град той велик, и полаты в нем чюдны, а иные позлачены. 
И товару в нем всякого полно, занеже корабли приходят изо всех земель, 
от Иерусалима и от Царяграда, и от Азова, и ис Турьские земли, и ис 
Срачин, и из Немець. Есть в граде том црьковь камена святый Марко 
Еуангелист, и столпы в ней морованы, имущи мрамор всяк цветом; 
а иконы в ней чюдны, Гречин писал мусиею, и до верху видети II велми л. 129 
чюдно; а внутри резаны святые на мраморе велми хитро; а сама велика 
церковь. А над предними дверми изнутри поставлены 4 кони медяны, по­
злащены, велики, видети яко живи, и повешены два змия великы убиты. 
Ту и сам святый Марко лежит; а мощей святых много, иманы из Царя-
града. И монастырей много около града того ио островом на море близь, 
и иных церквей много в граде том. 

Въеха господин в град той месяца септевря 83 15.84 Видехом в том же 
граде, в монастыре святаго пророка Захарии за престолом в раце камене 
отца Иоанова Предтечи II и святаго Григориа и Федора во единой раце, л. 129 
и ту черньцев 63. В том же граде, в монастыре святые Варвары, мощи 
ее в теле лежать, труп без главы. 

И поиде господин из Венеции в корабле месяца декамбря85 22.86 

И приста корабль к острову. И ту монастырь святаго Николы, и ту сам 

